
SIULEQTUT

Kalaallit Nunaanni meeqqanut inuusuttunullu isumaginninnikkut suliniu-
teqariaaseq allanngoriatorpoq. Meeqqanut inuusuttunullu isumaginninni-
kut siuliuteqariaaseq ullutsinnut naleqqunerulersinniarlugu ukiuni kingul-
liunerusuni suliniuteqarluni Ilaqutariinnermut, Kultureqarnermut, Ilagee-
qarnermut Naligiissitaanermullu Naalakkersuisoqarfik misiliivoq. Illoqar-
finni tamangajanni ilaqutariinnut sulliffiviit pilersinneqarsimapput, aam-
malu meeqqanik inuusuttunillu pitsaanerusumik ikiorsiisarnissaq sulissu-
tiginegarluni. Aamma meerarpaaluit sumiginnagaasarnerat eqqumaffigi-
neqartorujusuuvoq, ilaatigullu tamanna peqqutaalluni meerarpassuit (pin-
gaartumillu inuusuttut) angerlarsimaffiup avataanut inissinneqartarput.

Suliassarpassuilli aaqqitassat amerlapput. Imaattariaqanngilaq su-
liassat suut siulliullugit suliarineqassanersut isumagqatigiissutigeqqaarlugit
aatsaat suliagartoqartassasoq, soorlu aamma aaqqiissummik pitsaasumik
ataasiinnarmik nassaarnissaq ajornaatsuinnaasanngitsoq.

Suliniutit suuneri tamakkiisumik paasiuminaassinnaapput ima-
luunniit nunarujussuarmi taama angitigisumi najukkani assigiinngitsuni
ganoq pisoqarnera paasiuminaattarluni.

Kalaallit Nunaanni meeqqanut inuusuttunullu isumaginninnikkut
suliniutit pillugit nalunaarusiaq nunatsinni 2011-mi suliniutinik siuller-
meerluni tamakkiisumik takussutissiivoq. Tassunga ilaallutik nunap im-
mikkoortuini assigiinngitsuni suliniutit assigiinngitsut aqunneqarnerat
aningaasalersorneqarnerallu, kiisalu suliami suna anguniarneqgarnersog.



Nalunaarusiamik  suliarinnipput  ilisimatooq  seniorforsker,
mag.art. FElse Christensen aammalu ilisimatuumut suleqgataasoq,
cand.oecon. Helle Hansen. Med.o.kir.dr., meeqqat nakorsaat Annlis S6-
derholm misissuinermi suleqataanani nalunaarusiamik nalilersuisuuvoq
pitsaasunillu siunnersuuteqartarsimalluni oqaaseqaateqartarsimallunilu.

Nalunaarusiamik aningaasalersuisuuvoq Villum Fonden.

Kobenhavn, august 2011
JORGEN SONDERGAARD



EQIKKAANEQ

Kalaallit Nunaanni meeqqanut inuusuttunullu isumaginninnikkut suliniu-
tit pillugit nalunaarusiaq Kalaallit Nunaanni 2011-mi pisunik ersersitsi-
voq. Namminersorlutik Ogartussat 2011-mut aningaasanut inatsisaat
aammalu kommunit sisamat 2011-mut aningaasartuutissanut isertitassa-
nullu siumoortumik missingersuusiaat takussutissiinermi tunngavigine-
qarput. Taakku saniatigut suliffiit imminut pigisut, suliffiit nammineq
ingerlatsisut, suliniaqatigiiffiillu naalakkersuisutiguunngitsut, kiisalu peqa-
tigiiffiiit kattuffiillu namminersortut 2011-mi meeqqanut inuusuttunullu
isumaginninnikkut ataatsimik arlalinnilluunniit suliniuteqartut pillugit
paasissutissat katersorneqarsimapput. Paasissutissat suliniutinit assi-
glinnngitsunit katillugit 141-nit pissarsiarineqarput.

Suliniutit nalunaarsorneqartut tassaasinnaapput nalinginnaasu-
mik ikiorsiissutit pioreersut imaluunniit suliniutit nutaat, tassaassinnaasut
suliniutit annertuut annikitsullu, assersuutigalugu ilaqutariinnut sullissi-
vinnik pilersitsinerit, meeqqanut angerlarsimaffeqarneq, pitsaaliuiniarluni
paasisitsiniaaneq, ornittagaq, inuusuttut ilitsersuisoqartillugit sungiusarne-
rat imaluunniit atuanngiffeqarnermi angalanerit. Suliniutit tamaasa nalu-
naarsorniarsimavavut, piviusulli tunngavigalugit imaassinnaavoq suliniutit
ataasiakkaat arajutsisimasinnaagivut. Taakkuusinnaapput inersimasunik
sullissinertut nalilersimasavut, naak allat meeqqanut taamatuttaaq inersi-
masunut suliniutitut nalileraluaraat, aamma suliniutaasinnaapput aningaa-

sanut inatsimmi imaluunniit aningaasartuutissanut isertitassanullu missin-



gersuusiani ersinngitsut, kingullertullu suliniutaasinnaapput suuneri paasi-
simanngisavut. Aamma tassaasinnaapput najukkami suliniutit minnerit,
ilisimassallugit ~ periarfissaqarfigisimanngisavut. Paasivarpulli suniutit
amerlasuut ilanngussimallutigit, sulinitillu amerlanersaat nalunaarsorsi-
mallutigit.

SULINIUTIT SUUSSUSII

Suliniutit allaaserineqartut Kalaallit Nunaanni tamarmi ingerlanneqarput.
Suliniutit amerlanersaat illogarfinni ingerlanneqarput. Suliniutit affaat
illogarfimmi ataatsimi ingerlanneqarput, sisamararterutaallu illogarfinni
arlalinni ingerlanneqarlutik. Suliniutit sinneri nunami tamangajammi in-
getlanneqarput, tassa illoqarfinni nunaqarfinnilu. Suliniutit nunami ta-
marmi ingerlanneqartut amerlanersaat paasisitsiniutaapput PAARISA-
mit! ingerlanneqartut (ataaserlu UNICEF-imit ingerlanneqarluni).

Suliniutit ikitsuinnaat nunarfiinnarni ingerlanneqarnertut nalu-
naarsorneqarput. Nunaqarfinni ataasiakkaani ornittagaqarpoq, aasarsior-
tarfeqarluni imaluunniit assigisaanik peqarluni, soorlu aamma kommune-
rujussuarmit nunaqarfinnut ikiorsiiartortoqartartoq, taakkulu immikkut
ittunik ajornartorsiortoqaraangat takkuttarlutik.

Suliniutit amerlanersaat Kommuneqarfik Sermersuumi Qaasuit-
sullu Kommuniani ingerlanneqarput. Kommunit taakku marluk kommu-
ninit innuttaqarnersaapput isorartunersaallutillu. Kommunit taakku qan-
gaanerusorli amerlasuunik inuttut ajornartorsiuteqarfiupput.

Suliutit nalunaarsorneqartut amerlanersaat ataavartussatut isigi-
neqarput, tassa imaappoq ukioq kaajallallugu ingerlallutik, imaluunniit
ukiup qanoq ilinerani aalajangersimasumi ingerlasussatut aalajangiunne-
qarsimallutik. Suliniutit ataasiakkaannguit kisimik sivikitsumi ingerlasus-
satut aalajangiunneqarsimapput.

Suliniutit annertuut tassaapput ulloq unnuarlu paaqqinnittar-
fiit/meeqqat angerlarsimaffii kiisalu isummersortaatsimikallannguiniarlu-
ni paasisitsiniutit. Taakkununnga ilaapput ilaqutariinnut sullissiviit (siun-
nersuisarfiillu) illogarfinni annerni tamaniittut. Aammattaaq suliniutissa-
tut pilersaaruterpassuaqarpoq, Kalaallit Nunaanni inunnik isumaginnin-

1. PAARISA-p pinaveersaartitsinermi peqqinnissamillu sivarsaanermi suliniutit paasissutissiisarner-
migut siunnersuisarnermigullu isumagisarai, kiisalu qitiusumik pisortaqarfiillu akornanni peqqin-
nissamik siuarsaanermi sulianik ataqatigiissaarisuulluni. Pingaarnertut anguniagaavoq Naalakker-
suisut Innuttaasut peqqissuunissaannik pilersaarutaata Inuunerittap piviusunngortinneqarnissaa.



nerup aaqqissuussaaneranut ilaasunik. Suliniutit suussisii malillugit taku-
neqarsinnaavoq Kalaallit Nunaat aalajaatsuusoq ileqqunillu ingerlatsiffiul-
luni.

Itinerusumik paasisaqassagaanni suliniutit suut suliniutaannginner-
sut - qimerluussallugit pissusissamisuussaaq. Assersuutigalugu inunnik
isumaginninnerup iluani sulisunik ilinniartitseqiisarnerit ikitsuinnaapput,
soorlu aamma angajoqqaarsiaasartunik ilinniartitsisarnerit ikitsuinnaasut.
Kingulleq eqqarsalersitsivoq, tassami kalaallit meerartaasa inuusuttortaa-
salu 8 Y-iisa 10 %-iisalu akornanni amerlassusillit angerlarsimaffiup ava-
taanut inissinneqarsimammata.

SULLINNIAKKAT

Isumaginninnikkut suliniarfigineqartut pingaarnersaraat ilaqutariit mee-
rartallit, meeqqanut arfilinniit 13-inut aammalu 14-iniit 17-inut ukiulinnut
immikkut suliniuteqarfiusut. Amerlanerni siunertatut taaneqarpoq siun-
nersuineq ilitsersuinerlu (katsorsaanerunngitsorli), inunnik ataasiakkaanik
imaluunniit inooqataanikkut ajornartorsiortunik ikiorsiineq kiisalu ilaqu-
tariinnik katsorsaaneq. Suliniutit amerlanersaat ’pisarneq malillugu’ suli-
niutitut ilisarnaaserneqarsinnaapput, tassaasaramik inuiaqatigiinni atuga-
rissaarfiusuni pingaaruteqartutut isigineqanertik pissutigalugu suliniutaa-
sartut.

PIGINNITTUUNEQ AQUTSINERLU

Suliniutit amerlanersaat kommuninit sisamaasunit aammalu Ilaqutariin-
nermut, Kultureqarnermut, Ilageeqarnermut Naligiissitaanermullu Naa-
lakkersuisogarfimmit pigineqarlutillu aqunneqarput. Suliniutit affangajaat
kommuninit pigineqarput, tallimararterutaallu inulaarlugit Ilaqutariin-
nermut, Kultureqarnermut, Ilageeqarnermut Naligiissitaanermullu Naa-
lakkersuisogarfimmit pigineqarlutik. Sinneri suliniaqatigiiffinnit naalak-
kersuisutiguunngitsunit, peqatigiiffinnit namminersortunit ilil. kiisalu
suliffeqarfinnit nammineq pigisunit suliffeqarfinnillu namminersortunit
pigineqarlutillu aqunnegarput.

Suliniutit pisortanit aningaasalersorneqanngitsut pillugit paasissu-
tissanik eqqortunik pissarsiniarneq ajornarsimavoq, soorlu aamma suli-
niutit pisortanit aningaasaateqarfinnillu ataatsimoorussilluni aningaasaliif-
figineqartartut amerlanersaat qanoq amerlatigisunik aningaasaliisarnerat
ersarissumik paasineqarsinnaasimanngitsoq.



SULINIUTIT ANINGAASAATEQARFINNIT
ANINGAALIIFFIGINEQARTARTUT

Suliniutit aalajangersimasut, siornatigut suliniarfigineqarsimanngitsunik
ingerlatsisut aningaasaateqarfinnit aammalu aningaasanik katersuiniar-
nerni katersanit aningaasalersorneqarnerusarput. Eqikkaalluni oqartoqar-
sinnaagunarpoq inooqataannikkut ajornartorsiutinik paasinneriaatsit
ineriartortinnissaannut  nutaamillu  paasinnittaaseqarfigilernissaannut
aningaasat aningaasaateqarfinnit katersuiniarlunilu aningaasanit katersanit
pingaarnertut aningaasaliiffigineqartartut. Suliaasartut tassaanerusarput
katsorsaanerunngitsut. Tassa imaappoq pineqartut tassaasinnaallutik
suliniutit aningaasassaarunnermi unitsinneqaratarsinnaasut. Aamma anin-
gaasaateqarfiit aningaasalersornerusarpaat ilaqutariinnut ukioganngitsu-
niit arfinilinnik ukiulinnut meerartallinnut suliniutit.

KALAALLIT NUNAANNI INUNNIK ISUMAGINNINNERMI
NAALAKKERSUIKKUT ULLUMI ANGUNTAKKAT

Naggasiullugu taaneqarsinnaavoq ulluni makkunanerpiaq inunnik isuma-
ginninnikkut sullissinerup qanoq issusaanut kissaatit allanngoriartortutut
isikkogarnerat Ilaqutariinnermut, Kultureqarnermut, llageeqarnermut
Naligiissitaanermullu  Naalakkersuisoqarfiup ukiuni  kingulliunerisuni
oqaatigisalermagu, kalaallit inunnik isumaginninnermi ikiorseeriaasiat
allanngussappat, taava Kalaallit Nunaanni inuinnaat annertunerusumik
iliuuseqartariaqartut (inuuniarnikkut ajornartorsiutinut, kajumissutsimik
suliniarnernut, suliniutinut nutaanut atortussanik aningaasanik katersi-
nernut isummersorsiaatsinut tunngatillugu), taamaaliornikkut inooqataa-
nikkut sanngiitsumik inissisimasunik tapersersuinikkut amerlanerit aki-
sussaaqataaleqqullugit akuuneruleqqullugillu, taamaaliornikkut inooqa-
taanikkut akisussaanerup ataatsimoorluni peqgataaffiginissaa annertusar-
niarlugu.

KAPITEL 1

KALAALLIT NUNAANNI
ISUMAGINNINNIKKUT
MEEQQANUT
INUUSUTTUNULLU
SULINIUTIT

Kalaallit Nunaanni meeqqanut inuusuttunullu isumaginninnikkut suliniu-
tit pillugit misissuineq maannakkorpiaq isumaginninnikkut suliniutinik
ingerlanneqartunik assigiinnitsunik takussutissiivoq. Uani pineqarput
suliniutit 2011-mi ingerlanneqartut qassiunerat suunerallu. Suliniutit ima-
risaasa suuneri misissuinermi sammineqanngillat, soorlu aamma suliniutit
assiglinngitsut sunniutai nalilersorneqanngitsut. Taamaallaat isumagin-
ninnikkut Kalaallit Nunaanni meeqqanut inuusuttunullu 2011-mi suliniu-
tit tamakkiisumik naatsumillu takoriaananngornissaat anguniarneqarpoq.

SIUNERTAQ

Kalaallit Nunaanni meeqqanut inuusuttunullu isumaginninnikkut suliniu-
tit pillugit ataatsimut takussutissiinissaq suliap siunertaraa. Tassunga
ilanngunneqarput suliniutit namminersorlutik ogartussanit aqunneqartut
aningaasalersorneqarlutillu, kommuninit sisamaasunit aqunneqartut anin-
gaasalersorneqarlutillu  kiisalu suliniaqatigiiffinnit naalakkesuisutiguun-
ngitsunit imaluunniit peqatigiiffinnit suliniaqatigiiffinnillu namminersor-
tunit aqunneqarlutillu aningaasaliiffigineqartartut.

11



PERIUSEQ

Meeqqanut inuusuttunullu isumaginninnikkut suliniutit assigiinngitsut
pillugit ilisimasat Namminersorlutik Ogqartussat 2011-mut aningaasanut
inatsisaannit taamaaqataanillu kommunit sisamat (Qaasuitsup Kommu-
nia, Qeqqgata Kommunia, Kommuneqarfik Sermersooq og Kommune
Kujalleq) 2011-mut aningaasartuutissanut isertitassanullu siumoortumik
missingersuusiaannit pissarsiarineqarput. Aningaasanut inatsitimmi aam-
malu aningaasartuutissanut isertitassanullu siumoortumik missingersuu-
siani aningaasat immikkoortitat sumut atorneqarnissaat ima ersitsigaaq
suliniutit amerlanersaat sunarpiaat pineqgarnersut suussusersineqarsinnaal-
lutik.

Namminersorlutik Ogqartussat aningaasanut inatsisaat internet-
ikkut takuneqarsinnaavoq, taassumalu imarisai Ilaqutariinnermut, Kultu-
reqarnermut, Ilageeqarnermut Naligiissitaanermullu Naalakkersuisoqat-
fimmik? ataatsimeeqateqarnitsinni sammisimavavut.

Kommuninik taakkuninnga sisamanik attaveqarniarnitsinni Ka-
nukokap? ikiorsimavaatigut, kommunillu tamarmik aningaasartuutissanut
isertitassanullu 2011-mut siumoortumik missingersuusiaminni paasissu-
tissat suliamut attuumassuteqartut nassiunnerisigut ikiuulluarsimapput.
Pisariaqarfiatigullu aamma kommunit oqaloqgatigiinnikkut imaluunniit e-
mailikkut itisiliillutik paasissutissanik tunniussaqarsimapput. Taamaalillu-
tik suliniutit aningaasanut inatsimmi aammalu aningaasartuutissanut iser-
titassanullu kommunit siumoortumik missingersuusiaanni pilersaarutaa-
sut misissuinermi saqqummersinneqassapput.

Misissuinermissaaq ilanngunneqarput suliniutit suliniaqatigiiffin-
nit namminersortunit aallarnerneqarsimasut pillugit paasissutissat. Sulif-
tiit imminut pigisut, suliffiit nammineq ingerlatsisut aammalu suliniaqati-
giiffiit namminersortut arlallit qarasaasiakkut nittartagaat misissorsimava-
vut, soorluttaaq suliniaqarigiiffiit naalakkersuisutiguunngitsut aammalu
peqatigiiffiit/suliniaqatigiiffiit Kalaallit Nunaanni meeqqanik inuusuttu-
nillu isumaginninnikkut suliniuteqartut, oqarasuaatikkut attavigisimagivut
(Kalaallit Rode Korsiat, Red Barnet, Kalaallit meerartaat Foreningen
Gronlandske Born, UNICEF, Nanu, Meeqqat Inuunerissut kiisalu suli-
niaqatigiiffiit namminersortut, soorlu Lions Club aamma Rotary). Paasis-

2. Siornatigut Isumaginninnermut Naalakkersuisoqarfik.
3. Kalaallit Nunaanni Kommunit Kattuffiat.

sutissat itisileriffiusut oqarasuaatikkut pissarsiarineqarsimapput. Taakku
saniatigut MIPIp* 2009-mi Red Barnet-imik> misissuissussineranit pissat-
siatsinnik paasissutissat ilasimavavut.

Misissuinerup immikkoortuani matumani suliniutit arlallit ilan-
nguppavut, suliniaqatigiiffinnit naalakkersuisutiguunngitsunit annernit
suliniutit tamaasa ilanngussimagunarpavut, suliniaqatigiiffinnulli nammi-
nersortunut imaluunniit inuinnarnut tunngatillugu suliniutit amerlaner-
saat ilanngussimagunarlutigit. Suliniaqatigiiffiit taakku suliniutitut aallar-
tissimasaasa aningaasalersorneqarnerat pillugu amerlanertigut paasissutis-
sanik peqanngilagut. Isumaqarpugut suliniutit angisuut annerillu tamaasa,
pisortat suliniutaat tamaasa aammalu suliniaqatigiiffiit angisuut annerillu
suliniutaat tamaasa ataatsimut isigalugu nalunaarsorsimallutigit.

Suliniutit paasissutissiiffiginegartut —assigiinngitsorujussuupput.
Assigiinngitsunik suliniuteqartoqarpoq, ilaanni ilaqutariinnut sullissiviit
nutaat imaluunniit aallartinnissaannik piareersaatit (assersuutigalugu Qaa-
suitsup Kommuniani) ilaallu meeqaanut tunissuteqartarnermik suliniute-
qartut, soorlu Nanu taamaaliortartoq.

APERSUINERMI IMMERSUGASSAQ

Suliniutit ~assigiinngitsut immikkoortissinnaaniarlugit immersugassaq
naatsoq suliarineqarsimavoq, suliniutit ataasiakkaat allattorneqarsimalutik,
sulimiummout kina aningaasalersuisuunersoq, sulinitummut aningaasartuu-
tissanut isertitassanullu siumoortumik 2011- mut missingersuusiat (suli-
niutinut pisortanit aningaasalersorneqartunut), suliniut kia pigineraa,
suliniut sumi ingerlanneqarnersoq, suliniummi sullinniakkat, suliniutip
siunertaa kiisalu suliniutip suunera.

Suliniutit pillugit paasissutissat tamaasa immersugassamut allat-
torsimavavut, immersugassallu maleruagassat nalinginnaasut malillugit
naatsorsorneqarsimallutik. Taamaalilluta paasissutissat ataatsimoortut
pigilersimavavut, tassalu nalunaarsukkavut misissueqqissaarnerpullu kapi-
tel 2-mi kapitel 3-milu sammissallutigit.

4. MIPI tassaavoq Kalaallit Nunaanni Meeqqaq Inuusuttullu Pillugit Ilisimasaqarfik.
5. Atuakkat najoqqutassarsiorfigineqgartut allattorsimaffianniippoq.

KAPITEL 2

KALAALLIT NUNAANNI SUUT
SULINIUTAAPPAT?

Meeqqanik inuussuttunillu ikiorsiiniarluni suliniutit assigiinngitsut 141-t
misissuinermi katersorneqarsimapput. Suliniutit ilaat annertupput akisul-
lutillu, sulinjutit arlallit illoqarfimmi ataasiinnarmi ingerlanneqarput ukior-
lu kaajallallugu ingerlasarlutik, ilaalli piffissami aalajangesimasumi pisar-
put illoqarfinni nunaqgarfinnilu assigiinngitsuni ingerlanneqartarlutik.

TAKUSSUTISSIAQ 2.1

Suliniutit sumiinneri malillugit agguataarnerat %-inngornerilu

Amerlassusaat %-inngorlugit
Qaasuitsup Kommunia 41 29
Qeqggata Kommunia 13 9
Kommunegarfik Sermersooq 44 31
Kommune Kujalleg 21 15
Nuna tamakkerlugu 22 16
Katillugit 141 100

Aallarniutigalugu  sulimiutit sumiinnerat allattorsimavarput, suliniutit
nuna tamakkerlugu (imaluunniit ikinnerpaamik kommunini marlunni)
ingerlasut aammalu suliniutit kommunini sisamaasuni, kommunimi ataat-

simi®, ingerlasut. Takuuk takussutissiaq 2.1, tassani takuneqarsinnaavoq
suliniutit suunerisa nalunaarsorneqarnerat.

Takunegarsinnaavoq suliniutit Kommuneqarfik Sermersuumi
Qaasuitsullu Kommuniani amerlanerusut. Kommuneqgarfik Sermersooq
tassaavoq kommunit siornatigut makkuusimasut: Ivittuut, Nuuk, Paami-
ut, Tasiilaq aamma Ittoqqortoormiit, Qaasuitsullu Kommunia kommunit
sisamaasunit kommunit avannarlersaat siornatigut tassaasimasut Kan-
gaatsiaq, Aasiaat, Qeqertarsuaq, Qasigiannguit, Ilulissat, Uummannag,
Upernavik aamma Qaanaaq. Tassa kommunini taakkunani marlunni
ilaqutariit ajornartorsiortut amerlanerummata (Christensen allallu, 2009),
meeqqanut inuusuttunullu isumaginninnikkut suliniutit amerlanerupput.

TAKUSSUTISSIAQ 2.2

Innuttaasut amerlassusii kiisalu meeqgqat ukioganngitsuniit 14-inik ukiullit aamma 15-iniit

17-inut ukiullit kommunini sisamaasuni amerlassusii. Kisitsisinngorlugit %-inngornerilu.
Ukiogann-  Ukioganngitsuniit 15-iniit ~ 15-iniit 17-inut

Innuttaasut  gitsuniit 14- 14-inut ukiullit 17-inut ukiullit %-
Kommune amerlassusii inut ukiullit %-inngorlugit ukiullit inngorlugit
Qaasuitsup 17.742 4134 23,3 908 51
Qeqgata 9.684 2141 221 472 49
Sermersooq 21.559 4.824 22,3 846 39
Kujalleg 7.441 1.589 214 360 4.8
Amerlassusii 56.426 12.688 22,5 2.586 4,6

Paasissutissanik aallerfik: Naatsorsueqqgissaartarfik.

Kommunini sisamaasuni innuttaasut amerlassusaat giviarutsigu, takussu-
tissiaq 2.2, takusinnaavarput innuttaasut taavalu aamma meeqqat inuusut-
tullu Kommuneqarfik Sermersuumi Qaasuitsullu Kommuniani najugallit
amerlanerisut. Tamanna tunngavigalugu paasinarpoq, kommunit taak-
kuummata aamma amerlanernik suliniarfiusut.

Kommunini assigiinngitsuni suliniutit agguataarsimanerat ataat-
simut isigalugu pissusissamisoorpasippoq, tassami kommunini ataasiak-
kaani innuttaasut amerlassusaannut naleqqukkami. Taamaatoorli inuttus-
sutsimut naleqqiullugu Qeqqata Kommuniani suliniutit ikinnerunerat

6. Kalaallit Nunaanni kommunit 2009-mi januaarip aallagqaataaniit kommunerujussuarnut sisamanut
aggorneqarpoq, Kalaallit Nunaata avannaa, qeqqa, kangia kitaalu aammalu kujataa ataatsimoortillu-
git. Tassaalerput Qaasuitsup Kommunia, Qeqgata Kommunia, Kommuneqarfik Sermersooq
aamma Kommune Kujalleq. Inissamik atorluaaniarneq pissutigalugu atuartunullu atuaruminarsar-
niarlugu takussutissiani ima taagorneqarput Qaasuitsup, Qeqqata, Sermersooq aamma Kujalleq.

maluginiagassaavoq. Taamali oqareerlini soorunami taasariagarpoq, suli-
niutit amerlassusaat kisimi isiginiagassaanngimmat, suliniutilli sunik ima-
qarnerat annertussusaallu aamma isiginiagassaammat. Ilutigisaanik eqqu-
maffigisariaqarpoq Kommuneqarfik Sermersuumi Qaasuitsullu Kommu-
niani suliniuterpassuit kommunit isorartussusaannut naleqqiuttariaqarne-
rat, soorlu aamma eqqaamaneqartussaasoq kommunini taakkunani mar-
lunni ataatsimut isigalugu annertuunik inuttut ajornartorsiuteqartoqarnera
(tassa Tunumi Avannaanilu).

TLLOQARFINNI NUNAQARFINNILU SULINIUTIT

Suliniutit nalunaarsorneqartut illogarfinni taamatuttaaq nunaqarfinni
ingerlanneqarput. Atuarneranili eqqumaffiginiagassaavoq suliniutit amer-
lanersaat illogarfinni ingerlanneqarmata. Kommunini sisamaasuni suliniu-
tit affangajaat illoqarfimmi ataatsimi ingerlanneqarput, sisamararterutin-
gajaat illoqarfinni arlalinni allani ingerlanneqartut. Suliniutit illoqarfinni
nunaqarfinnilu arlalinni suliniutaasut tassaanerupput nuna tamakkerlugu
suliniutit, assersuutigalugu nuna tamakkerlugu paasisitsiniaanerit.

Kalaallit Nunaanni innuttaasut ilaannai amerlanngitsut nunaqar-
finni najugaqarput, tassa inersimasut 10 %-ii meeqqallu ukioqanngitsuniit
17-inut ukiullit’ 4 %-ii nunaqarfinni najugaqarmata. Taamaakkaluartoq
kommunit tamarmik minnerpaamik ataatsimik nunaqarfimmi suliniute-
qarput.

Suliniutit arlallit nunaqarfimmi ataasiinnaanngitsumi ingerlanne-
qarput, makkuusinnaasut isummersortarnermik allannguiniarluni nuna
tamakkerlugu suliniutit imaluunniit atuartitsinerit aammalu suliartorlutik
angalatitat, amerlanertigut apeqqutit immikkut ittut naammasisassat sulia-
riartorlugit, amerlanertigullu kinguaassiuutitigut innatliisoqarsimatillugu.
Ingerlatat amerlanerit nunaqarfinni ingerlanneqartut piffissami aalajan-
gersimasumi pigajupput nunaqarfinnilu assigiinngitsuni arlalinni uteqqin-
neqarajullutik. Suliniutaasartut tassaasinnaapput meeqqat pisinnaatitaaffii
imaluunnit meeqqanik sumiginnaasarneq pillugu pikkorissaanerit kiisalu
kinguaassiutitigut innarliisarnerit pillugu qaammarsaaniarluni suliniutit.
Qaasuitsup Kommuniani ilaqutariinnut hejskolertitsisut nunaqarfinni

7. Naatsorsueqqjissaartarfik (2011): Innuttaqqortusiartorneq — naalagaaffinnilu allani innuttaasuneer-
sut amerlisut. Innutaasut 2011:01. Naatsorsueqqissaartarfik.

angalaartarput ilaqutariinnut katsorsaanissamik neqerooruteqarlutik. Nu-
naqarfinnili suliniutit amerlanersaat tassaagajupput nuna tamakkerlugu
suliniutaareersut, assersuutigalugu pitsaaliuiniarluni PAARISA-p? suliniu-
tai.

Ataatsimut isigalugu paasinarpoq suliniutit nunaqarfinnorpiaq
sammivillit nunaqarfinni ikinnerusut. Suliniutit amerlanersaat innuttaasu-
nut tamanut sammiviqarput, inuiaqatigiinni innuttaasut ataatsimoortillu-
git amerlanerpaanut naatsorsuussaallutik.

SIVISUSSUSEQ

Suliniutit nalunaarsorneqartut amerlanersaat ataavartuupput, takuuk ta-
kussutissiaq 2.3. Suliniutit aamma ataasiakkaat 2011-mi aallarnerneqarput
ataavartunngornissaallu naatsorsuutigineqgarluni. Suliniutit arlallit ukiup
qanoq ilinera apeqqutaatillugu ukiut tamaasa ingerlasarput (assersuutiga-
lugu aasaraangat imaluunniit ukioraangat), ataavartutullu oqaaatigineqar-
sinnaallutik, naak piffissami sivisuumi uninngasaraluarlutik. Amerlanngit-
suinnaat piffissami sivikitsumi suliniutitut taaneqarsinnaapput, suliniutillu
taakku suliniaqatigiiffinnit peqatigiiffinnillu namminersortunit suliniutaa-
nertik ilisarnaatigisarpaat.

Ataatsimut isigalugu ogaatigineqarsinnaavoq Kalaallit Nunaanni
isumaginninnikkut meeqqanut inuusuttunullu suliniutit aalaakaasorujus-
suusut, tassa sulinasuarluni neqerooruteqartarneq atuuppasinngilaq. Suli-
niutit suliniutaasussaatut kissaatigineqartut kisimik aallartinneqartutut
isikkogarpoq, suliniutissatullu aallartinneqartanngillat suliniutissatsialattut
isigineqanngitsut, iluaqutaanissaallu qularutigineqartut. Immaqa aamma
ogartogarsinnaavoq annertunerusumik misileraasoganngitsoq, immaqalu
nutaaliorluni suliniuteqarnerunissaq siunertatut pissanganartutut atorne-

qarnerusariaqaraluarluni.

8. PAARISA varetager den forebyggende og sundhedsfremmende indsats gennem oplysning og
radgivning samt koordinering af centrale og tvaersektorielle sundhedsfremmende aktiviteter. Det
overordnede mél er implementering af Naalakkersuisut Folkesundhedsprogram Inuuneritta.

TAKUSSUTISSIAQ 2.3
Suliniutit sivisussusaat, kommuninut nunamullu tamarmut agguataarlugit.

Amerlassusii %-inngornernerilu.

Nuna
Sermer- tamak-
Qaasuitsup  Qeqgata sooq Kujalleq  kerlugu Katillugit %
2011 tamaat 36 13 39 19 15 122 87
2011-mi aallarti-
taq, ataavar-
tussatut naat-
sorsuussaq 0 0 1 0 1 2 1
Ukiup ilaani
pisartoq 3 0 1 2 3 9 6
Sivikinnersumik
ingerlasartoq 2 0 3 0 3 8 6
Katillugit 41 13 44 21 22 141 100

SULINIUTIT ILUSAAT ASSIGIINNGITSUT

Suliniutit tamaasa suussusii malillugit immikkoortitersimavavut. Suliniutit
ilisimasavut assigiinngisitaartut katillugit 24-nut immikkoortitersimava-
vut, taavalu imaaliallaannaq arlaannaannulluunniit inissinneqarsinnaan-
ngitsut ’allat™nik taasimallutigit. Takuuk takussutissiaq 2.4.

Takussutissiami 2.4-mi takuneqarsinnaavoq, suliniutit ulloq un-
nuatlu paaqqinnittarfiit/meeqqat angerlarsimaffii (angerlarsimaffiit kat-
sorsaaviutigisut ilanngullugit) kiisalu isummersortaatsimik allannguiniar-
luni suliniutitut taaneqartut suliniutitut amerlanersaasut. Meeqqat anger-
larsimaffiisa (aamma angerlarsimaffik katsorsaaviutigisoq) amerlanersaat
Kommuneqarfik ~ Sermersuumiipput Kommune Kujallermiillutillu,
isummersortaatsimik allannguiniarluni suliniutit nunami tamarrmi takus-
saanerullutik.

Isummersortaatsimik allannguiniarluni sammisaqartitsinerit tas-
saapput suliniutit arlallit, suliniarfigisanik sunniiniarluni suliniutit, taamaa-
liornikkut nalinginnaasumik pissusilersuutit allanngortinniarlugit. Uani
pineqarput PAARISAp pasisitsiniaalluni suliniutai aammalu meeqqat
pisinnaatitaaffii pillugit paasisitsiniutit, ilaatigut Meeqqat Inuunerissut-nit
aammalu UNICEF-imit ingerlanneqartut, soorlu aamma Red Barnet
(Mary Fonden suleqatigalugu) ginngasaarisarneq akiorniarlugu nunatsinni
atuarfinni suliniuteqartoq.

TAKUSSUTISSIAQ 2.4
Kommunini sisamaasuni nunamilu tamarmi suliniut. Amerlassusii %-

inngornerilu.

Sermer
Qaa- Qeg- sooq Kujal-  Nunatamak-
suitsup gata leq kerlugu Katillugit Procent
Ullog unnuarlu paaqginnittar-
fiit 5 3 15 6 0 29 19
Isummersortaaatsimik

allannguiniarluni suliniutit 3 0 0 2 9 14 9
Ornittagaq 5 1 2 3 0 11 7
Pitsaaliuiniarluni suliniut 4 0 5 0 2 11 7
Ilaqutariinnik sullissivik 5 1 3 1 0 10 7
Allat 3 1 3 1 2 10 7
Qimarnuiit 5 1 2 1 0 9 6
Ilitsersuisogarluni sungiu-

sarneq 2 2 2 0 9 6
Ilaqutariinnik hejskolertitsi-

neq 1 3 2 1 0 7 5
Ilaqutariinnik siunnersuineq 3 0 4 0 0 7 5
Sulisunik ilinniartitsineq 2 0 2 0 2 6 3
Angajoggaanik ilinniartitsineq 3 0 2 0 0 5 3
Aasaanerani angalaartitsineq 1 0 0 2 2 5 3
Angajoggaarsiaasartut 1 1 2 1 0 5 3
Meeqganik inuusuttunilu

kinguaassiuutitigut innarler-

negarsimasunik ikiorsiineq 1 0 1 0 1 3 2
Sunngiffimmi sammisagar-

titsineq 0 0 1 2 0 3 2
Najugarigallagag 1 0 1 0 0 2 1
Inuusuttunik 20-liinegan-

ngitsunik naartuler- naveer-

saartitsineq 0 0 0 0 2 2 1
Anaananut naartusunut

negeroorutit 1 0 1 0 0 2 1
Angerlarsimaffiit katsorsaa-

viutigisut 0 0 1 0 0 1 1
Meeqgat pisinnaatigaaffii

pillugit pikkorissaane-

rit/sammi-sagartitsinerit 0 0 0 0 1 1 1
Angajoggaanngortussanik

pikkorissaanerit 0 0 0 0 1 1 1
Angajoggaarsiat ogilisaassi-

sartut 0 0 0 0 0 0 0
Katillugit 47 13 49 22 22 1531 100

1. Suliniutit ataatsiakkaat ataasiinnarmik iluseqanngitsut ilanngunnegarput, taamaattumik
katinnerat 153-iuvog.

Suliniutit ilaat ilinniartitsinertut ittunik imaqartinneqartarput, sootlu as-
sersuutigalugu Kalaallit Meerartaat Foreningen Gronlandske Born sumi-

ginnagaasimasunik katsorsaanermut kiisalu angajoqqaanngortussanik
kommunini ingerlanneqartunik pikkorissaatitsisartoq aammalu angajoq-
qaanut ilinniartitsisarluni.

Ilaqutariinnut sullissiviit ilaqutariinnillu siunnersuinerit, suliniuti-
nit allanit akisunerususut, kommunini tamani sisamani suliniutigineqar-
put. Illoqarfinni amerlanerni ilaqutariissut sullissiveqarpoq, tassa imaap-
poq kommunit immikkut tamarmik ataasiinnaanngitsumik ilaqutariinnut
sullissiveqartiterput. Taakku saniatigut ornittakkat, pitsaaliuiniarluni suli-
niutit, ilitsersuisoqarluni sungiusarnerit aammalu qimarnuiit kiisalu pitsaa-
liuniarluni suliniutit arlallit sammisaqartitsinerillu arlallit, soorlu aasaane-
rani angalaartitsinerit, sunngiffimmi sammisaqartitsinerit ilil. ingerlanne-
qarput. Kingulliullugit taasat naalakkersuisutiguunngitsumik suliniaqati-
giiffiit aammalu suliniaqatigiiffiit namminersortut kisingajammik aallarti-
taraat.

Suliniuteqarfigineqartut qiviaraanni takuneqarsinnaaqqippoq na-
lorninaatsut ileqqullu malillugit suliniarumasoqarnerusoq. Takujuanar-
nerpaat qiviassagutsigit sulisunik ilinniartitsiniarluni, angajoqqaarsiaasar-
tunik ilinniartitsiniarluni imaluunniit inuusuttut 20-liineqanngitsut naartu-
lersuunnginnissaannik pitsaaliuniarluni suliniutit amerlanngillat.

Qanorluunniit ittogaraluarpat suliniutinik tulleriiaaraluni pin-
gaarnersiuinissaq siunertamut naleqquttuuvoq. Sulisut inunnik isumagin-
ninnermik suliaqartut amerlasuut killilimmik ilinniagagartuupput, inunnik
isumaginninnermi sullissisut sinerissami sulisut amerlanersaat inunnik
isumaginninnermi siunnersortitut ilinniarsimanngillat, amerlasuut ilinnia-
gaqarnermut allagartaqgaratik. Ilaqutariinnik angajoqqaatsiaasartunik ilin-
niartitsineq aamma naleqqututut issorinaraluarpoq. Akileraartarneq atu-
garissaarnerlu pillugit Isumalioqatigiissitap nalunaarusiaani marts 2011-
meersumi atuarneqarsinnaavoq angajoqqaarsiaasartut pingaaruteqartuu-
sut, aammalu angajoqqaarsianngornissamut piukkunnaatilinnik pitsaane-
rusumik ilinniartitsisarnissaq pingaaruteqartuusoq. Nalunaarfigineqarpu-
gut meeqqat tamarmik 8%-iisa 10%-iisalu akornanni amerlassusillit an-
gerlarsimaffiup avataanut inissinneqarsimasut?, taakkunannga amerlasuut
angajoqqaarsiaasartunut inissinneqarsimallutik, ilimanarpoq nunani allani

9. Ilaqutariinnermut, Kultureqarnermut, Ilageeqarnermut Naligiissitaanermullu Naalakkersuisoqar-
fiup ataatsimeeqatiginerani ilisimatinneqarpugut Kalaallit Nunaanni meeqqat tamarmik 8%-iisa
10%-iisalu akornnanni amerlassusillit angerlarsimaffiup avataanut inissinneqarsimasut, tassa
meeqqat angerlarsimaffiinut, angerlarsimaffinnut katsorsaaviutigisnut aammalu angajoqqaarsiaa-
sartunut.

pisartut assigalugit taakkunanissaaq arlalitsigut ajornartorsiortoqartassa-
soq. Taamaattumik ilinniartitsineq tapersersuinerlu aallatissallugit naleq-
qussorinarput. Ilanngullugu taaneqarsinnaavoq kalaallit arnartaasa pinga-
jorarterutaasa missaaniittut 18-iliitinnatik gitornartaaqqaartartut, taamaat-
tumik inuusuttut 20-liineqanngitsut naartulersuunnginnissaasa eqqumaf-
figinissaat pissusissamisoorsorinarpoq.

Ogqaatigineqassaarli suliniutit taagorneqartut ilaat kommunip su-
linerani nalinginnaasumik ilaasut, taamaattumillu suliniutitut immikkut
nalunaarsorneqarsimanatik. Taamaakkaluartoq suliniarfissani taakkunani
pingasuusuni massakkumiit amerlanernik aallartitsinissaq (amerlanernillu
isumassarsiornissaq) kissaatiginarpoq.

SIUNERTAQ

Takussutissiaq 2.5-imi, suliniutit assigiinngitsut siunertaat nalunaarsorne-
qarput. Pisut ilaanni suliniutip ataatsip arlalinnik siunertagarnera nalu-
naarsorneqarsimavoq, taamaalilluni suliniutit ataasiakkaat siunertaat ka-
tikkaanni 216-it nalunaarsorneqgarput (tassa taakkunannga suliniutit im-
mikkoortut 141-ullutik).

Suliniutit nalunaarsorneqartut sisamararterutaat tassaasut ‘maan-
na pisut pillugit inunnik ataasiakkaanik imaluunniit inuttut ajornartorsiu-
tilinnik siunnersuineq ilitsersuinerlu’ suliniarnermi siunertatut (siunertat
ilaattut) allassimavoq. Uani erseqqissarneqassaaq siunnersuineq ilitsersui-
nerlu pineqarmata, inunnik ataasiakkaani katsorsaaneq pineqarani. Aam-
maarluta takusinnaavarput suliniutit amerlanersaat Kommuneqarfik Ser-
mersuumi Qaasuitsullu Kommuniani ingerlanneqartuusut.

Aamma matumani suliniutini amerlasuuni inunnik ataasiakkaanik
imaluunniit inuttut ajornartorsiutilinnik sullissinerit suliniutitut amer-
lammata, tamatumanilu aammaarlutik Kommuneqarfik Sermersuumi
Qaasuitsullu Kommuniani suliniutit taama ittut amerlanersaallutik.

Aammattaaq ilaqutariinnik katsorsaaneq suliniutini amerlasuuni
siunertatut allassimavoq. Suliniutit pineqartut amerlanersaat tassaapput
kommunini ilaqutariinnut sullissiviit aammalu ilaqutariinnik hejskolertit-
sisarnerit.!0 Suliniutit taakku kommuninut sisamaasunut naliigimmmik
agguataarsimapput. Tamatumunnga peqqutaasinnaavoq ukiuni kingulliu-

10. Imai pillugit paasissutissat annertunerusut piginngilavut.

nerusumik Ilaqutariinnermut, Kultureqarnermut, Ilageeqarnermut Nali-
giissitaanermullu Naalakkersuisoqarfiup illogarfinni tamanani ilaqatariin-
nut sullissivinnik pilersitsiortornissaq anguniagarisimammagu.

TAKUSSUTISSIAQ 2.5
Suliniutip siunertaa kommuninut sisamaasunut nunamullu tamarmut aggua-

taarlugit. Amerlassusaat %-inngornerilu.

Kujal Ka- %-
Qaa- Qeg- Sermer- leq Nunatamak- tillu- inngor-
suitsup gata s00(q kerlugu  git lugit
Siunnersuineq ilitsrsuinerlu 19 6 21 8 3 57 26
Inigisaq (soorlu meeqaat
angerlarsimafiat) 6 4 17 7 8 42 19
Immikkut ittunik ajornartor-
siutilinnut ikiorsiineq 10 4 10 4 1 29 14
Tlaqutariinnik katsorsaaneq 9 4 7 2 0 22 10
Paasisitsiniaaneq ilitsersui-
nerlu 4 0 0 1 8 13 6
Ornittakkat 5 1 2 3 1 12 5
Angerlarsimaffiup avataani
misigisassat 3 0 2 3 3 11 5
Tassan-ngaannartormik
ajornartorsiornermi allami
unnuineq 5 1 2 1 0 9 4
Ilitsersortegarluni sungiu-
sarneq 3 2 2 2 0 9 4
Meeqgat atugaannik pisin-
naatitaaffiinillu pitsan-
ngorsaaneq 0 0 0 1 5 6 3
Suliamik ilinniagalinnik
ilinniartitseqginneq 1 0 2 0 2 5 2
Angajoqgaarsiaasartunik
ilinniartitsineq 1 0 1 0 1 3 1
Inunnik ataasiakkaanik
katsorsaaneq 1 1 0 0 0 2 1
Katillugit 67 23 66 32 32 220! 100

1. Suliniutit arlallit ataasiinnaanngitsumik siunertagarput, taamaattumik suliniutit katillugit 220-
upput.

Stunnersuineq ilitsersuinerlu, immikkut ittunik ajornartorsiutilinnut ikior-
siineq aammalu ilaqutariinnik siunnersuineq ataatsimut katikkaanni
kommunini suliniutit annersaaraat. Suliniutit taama ittorpiaat ukiuni kin-
gulliunerusuni immikkut eqqumaffiginiarneqarsimapput taamaattumillu
aamma piviusunngortinnissaat sulissutigineqarsimalluni.

Suliniutit sisamaat nalunaarsuinermi initoorujussuit tassaapput
meeqqat angerlarsimaffii assingiinngitsut (kommunini assigiinngitsuniit-

tut), Kalaallit Nunaanni meeqqganut inuusuttunullut isumaginninnikkut
suliniutit allaaserissagaanni, taakku katillutik suliniutit tallimararterutaasa
missaanniipput. Meeqqat angerlarsimaffii aningaasartuutaangaatsiarput,
tassami atorfissaqarluapasikkamik. Kikkulluunniit oqallinneranni inissat
ikippallaarnerat akulikitsumik saqqummiunneqartarpoq, aammalu mee-
rarpassuarnik utaqqisoqartoq oqaatigineqartarluni.

Meeqqat angerlarsimaffiiniititsisarnermut tapertatut angajoqqaar-
siaasartuniititsinerit ukiuni kingulliunerusuni eqqumaffigineqartorujus-
suanngorput, tassaallutik nalinginnaasumik angajoqqaarsiaasartut aamma-
lu tassanngaannaq pisariaqartitsisoqartillugu angajoqqaarsiaasartut. Soor-
lu taaneqareersutut Kalaallit Nunaanni meerarpassuit angerlarsimaffiup
avataanut inissinneqarsimapput, taamaattumik ippinnarsinnaavoq anga-
joqqaarsiaasartut ilinniartinniarlugit imaluunniit tapersersorniarlugit suli-
niutit ataasiakkaaginnannguit naammattuugassaanerat. Oqaatigineqassaar-
i Ilaqutariinnermut, Kulturegarnermut, Ilageeqarnermut Naligiissitaa-
nermullu Naalakkersuisoqarfiup tamanna arajutsinngimmagu arlaanillu
iliuuseqarnissamut piareersimalluni. Meeraanermi Toqqissisimaneq 2070""-mi
meeqqat ilaqutariillu immikkut suliniuteqarfiginissaannik iliuusissaq allaa-
serineqarpoq. Taassuma saniatigut ulloq unnuarlu paaqqinnittarfiit siul-
lermeertumik misissuiffigeqqissaarneqarsimapput naliliiffigineqarlutillu
(Deloitte  suliarinnnittoralugu). Oqaatigisariaqarporli = suliassaqarfimmi
tamatumani immikkut suliniarnermik suli aallartitsisoqarsimannginnera.

Naggasiullugu taaneqassaaq arlaqartunik ornittagaqarmat, soorlu
aamma suliniutinik allanik assigiinngitsunik peqartoq, sootlu ilitsersuiso-
qarluni sungiusarneq aammalu aaqqissuussinerit allat angerlarsimaffiup
avataani meeqqanik misigisaqartitsisinnaasut. Aqqissuussinerilli taama
ittut tamarmik naalakkersuisutiguunngitsumik suliniaqatigiiffiit kisinga-
jammik suliniutigisarpaat.

SULLINNIAKKAT

Suliniutit assigiinngitsut assigiinngitsunik sullinniagaqarput. Takussutis-
siaq 2.6-mi takutinneqarpoq kommunini sisamaasuni nunamilu tamarmi
sullinniakkat pillugit takussutissiaq. Suliniutit amerlassusii pillugit siuliani

11. Tlaqutariinnermut, Kultureqarnermut, Ilageeqarnermut Naligiissitaanermullu Naalakkersuisoqar-
fiup nittartagaani qanittumi sagqummernissaa naatsorsuutigineqarpog.

takussutissiami saqqummersinneqgarpoq Qaasuitsup Kommunia aammalu
Kommuneqarfik Sermersooq amerlanerpaanik suliniuteqarfiusut, aamma
taamaappoq kommunini sisamaasuni sullinniakkat agguataarnerannut
tunngatillugu.

Suliniutit innuttaasunut tamanut saaffiginnittut tassaanerupput
paasisitsiniaalluni suliniutit (assersuutigalugu PAARISAp paasisitsiniutigi-
sartagai), taakku nunami tamarmi ingerlanneqartarput. Ataatsimulli isiga-
lugit inuutaasunut tamanut saaffiginnittut ikinnerupput.

TAKUSSUTISSIAQ 2.6
Suliniutini sullinniakkat kommuninut nunamullu tamramut agguataarnerat.

Amerlassusii %-inngornerilu.

Kujal Ka-
Qaa- Qeg- Sermer-  leq Nunatamak- tillu-
suitsup gata s00q kerlugu git %
Innuttaasut 2 0 0 1 6 9 4
Tlaqutariit meerartallit 14 5 11 4 1 31 15
Angajoggaat 6 1 7 1 0 15 7
Meeqgat: ukioganngitsuniit
arfinilinnik ukiullit 3 2 13 10 2 30 13
Meeqgat: Arfineg-marlunniit
13-inut ukiullit 14 6 21 13 6 60 26
Tnuusuttut: 14-iniit 17-inut
ukiullit 16 7 24 13 11 71 31
Sulisut 3 0 2 0 2 7 3
Kajumissutsiminnik suliagar-
tut 0 0 0 0 0 0 0
Angajoqgaarsiaasartut 1 0 1 0 1 3 1
Allat 1 0 0 0 0 1 0
Katillugit 60 21 79 42 29 251! 100

1. Suliniut ataatsimit amerlanernik sullinniagagarsinnaavog.

Sullinniakkanit meeqqat inuusuttullu amerlanersaapput, taakkulu ukio-
qanngitsuniit arfinilinnik ukiulinnut, arfineq-marlunniit 13-inut ukiulinnut
aammalu 14-iniit 17-inut ukiulinnut immikkoortiterneqarput (suliniutit
ilaat ukioqatigiikkuutaanut arlalinnut saaffiginnipput). Aamma suliniutit
ilaqutariinnut meerartalinnut saaffiginnittut amerlapput, suliniutilli ilaqu-
tariinni inersimasunut saaffiginnittut ikinnerullutik. Ukiuni kingulliuneru-
suni meeqqat ilaqutariillu meerartarlit aalajangersimasumik siunertaqarlu-
ni isumaginninnikkut sullitassatut pingaarutilittut toqgarneqarsimanerat
takussutissiaq 2.6-imi naqissuserneqarporlusooq. Suliniuterpassuit inger-
lapput, suliniutillu suut pingaartinneqgarnerat ersarippoq, ilutigitillugu

25



suliassaqarfimmi tamatumani sulisorpassuit oqassagunaraluarput suliniu-
tit naammanngitsut, meeqqallu inuunerissaarnerulissappata suli suliassa-
qaqisoq oqaatigisarlugu.

Sootlu suliniutit siunertaasa allaaserinerini sagqummersinneqar-
toq aamma matumani suliniutit inunnik isumaginninnermi sulialinnut,
angajoqqaarsiaasartunut aammalu inersimasunut kajumissutsiminnik
meeqqanik sullissisunut saaffiginnittut killilerujussuupput. Inersimasulli
kajumissutsiminnik meeqqanik sullissisut ilaat naalakkersuisutiguunngit-
sumik suliniaqatigiiffiit aqqutigalugit arlaatigut sungiusarneqartarsimasin-
naapput, suliniutini taakkunannga aqunneqartuni sulisuugallartillutik.

Suliniutit ilaat inunnut assigiinngitsutigut suliniarfigisassatut isigi-
sanut sammitinnneqartut suliniutini allani aamma inissisimaratarsinnaap-
put, assersuutigalugu perorsaasunngorniat ilinniarfianni aammalu inunnik
isumaginninnermi siunnersortinngornit ilinniarfianni (siulleq Ilulissaniip-
poq aappaalu Nuummiilluni), soorlu aamma sulisut peqatigiiffii assigiin-
ngitsut aqqutigalugit imaluunniit immikkut sammisaqarlutik ilinniaqqin-
nissamut neqerooruteqaratarsinnaasoq, ikitsuinnarnit peqataaffigineqar-
sinnaasutut ingerlanneqartartunik. Suliniutit taakku suunerni imaluunniit
qanoq annertutigineri pillugit paasissutissanik peqanngilagut.

Taamaakkaluartoq inunnik isumaginninnermi sulialinnik, anga-
joqqaarsiaasartunik aammalu kajumissutsiminnik suliagartartunik ilinniar-
titseqqittarnerup tunulliunneqartutut isikkoqarnera tikkuassallugu pissu-
tissaqarsorinarpoq. Meeqqanilli ilaqutariinnillu meerartalinnik amerlaner-
nik aamma/imaluunniit pitsaanerusunik neqerooruteqarnissaaq kissaati-
gigaanni, ilinniaqqinnissamut periarfissanik  (imaluunniit  apeqqutit
naammassisassat aalajangersimalluinnartunut sammivilinnik) amerlaner-
nik pitsaanernillu pilersitsinissaq isumassarsiatsialaavoq. Taamaaliunngik-
kaanni meeqqanut ilaqutariinnullu meerartalinnut suliniutit tunngaviati-
gut pitsaasut annertuullu piviusunngortinniarneranni qaffasissumik pit-
saassusilimmik suliagartussat amingaatiginerat pissutaalluni maangaan-
ngartinneqarsinnaapput.

KAPITEL 3

SULINIUTINIK
PIGINNITTUUNEQ
ANINGAASAQARNERLU

Suliniutit amerlanersaat kommuninit sisamaasunit aamma Ilaqutariin-
nermut, Kultureqarnermut, Ilageeqarnermut Naligiissitaanermullu Naa-
lakkersuisogarfimmit pigineqarput (aqunneqarlutillu), affaat kommunit
pigaat tallimararterutingajaallu Naalakkersuisoqarfiup pigalugit. Suliniutit
sinneri (sisamararterutingajaat) naalakkersuisutiguunngitsumik suliniaga-
tigiiffinnit, peqatigiinnit namminersortunit il.il. kiisalu suliffinnit imminut
pigisunit imaluunniit suliffinnit nammineq ingerlatsisunit assigiinngitsunit
pigineqarput. Takuuk takussutissiaq 3.1.

Pingaartumik Kalaallit Meerartaat Foreningen Gronlandske
Born, Red Barnet, UNICEF aamma Nanu suliniutinik annernik arlalin-
nik piginnittuupput, soorlu aamma suliffik imminut pigisoq ataatseq
immikkorluinnaq ittoq taama ingerlataqartoq!? kiisalu suliffiit nammineq
pigisat assigiinngitsunik sulitiutillittut nalunaarsorsimapput.

12. Meeqqat Inuusuttullu Illuat Inneruulaq/Malkebotten, Nuummiittoq.

TAKUSSUTISSIAQ 3.1

Suliniutinik 2011-mi piginnittut. Amerlassusii %-inngornerilu.

Kujal Ka-

Qaa- Qeg- Sermer- leq Nunatamak- tillu-
suitsup gata s00(q kerlugu git %
Kommuni 31 9 23 12 0 75 53
Naalakkersuisogarfik 2 1 8 2 12 25 18
Kalaallit Rede Korsiat 0 0 0 1 0 1 1
Kalaallit Meerartaat FGB* 3 1 3 1 0 8 6
Red Barnet 3 0 2 0 1 6 4
UNICEF 0 0 0 0 2 2 1
Nanu 1 0 1 3 2 7 5
Meeqgat Inuunerissut 0 0 0 0 1 1 1
SORLAK 0 0 0 0 4 4 3
Suliffik imminut pigisog 0 1 3 1 0 5 3
Suliffik nammineq piginegartoq 1 1 3 1 0 6 4
Allat 0 0 0 0 0 0 0
Paasineganngilag 0 0 1 0 0 1 1
Katillugit 41 13 44 21 22 141 100

*FGB = Kalaallit Meerartaat Foreningen Grgnlandske Barn.

ANINGAASALERSUINEQ

Suliniutinik assigiinngitsunik anigaasalersuinerup amerlasuutigut piginnit-
tuuneq malitsigisarpaa. Suliniutit tamarmik affangajaat kommuninit anin-
gaasalersorneqarput, tallimarterutaasa missaat Ilaqutariinnermut, Kultu-
reqarnermut, Ilageeqarnermut Naligiissitaanermullu Naalakkersuisoqar-
fimmit aningaasalersorneqarlutik. Suliniutit sinnerisa ilaat ataasiakkaat
soorlu Nordisk Ministerrdd-imit aningaasalersorneqarput, aningaasartuu-
tilli affaat aningaasaateqarfinnit assigiinngitsunit aningaasalersorneqarput
(pingaartumik danskit aningaasaateqarfiinit) taakkulu affaat aningaasanik
katersuiniarnernit aningaasalersorneqartarlutik. Sulinutilli ilaat kommuni-
nit, namminersorlutik oqartussanit aningaasaateqarfinnillu kattullugit
aningaasalersorneqarput, soorluttaaq aamma suliniutit ilaat aningaasaate-
qarfiit aningaasanillu katersuiniarnernit katersat kattullugit aningaasaler-
sortaraat (taamaattumik suliniutit aningaasalersorneqartut 159-iupput,
naak suliniutit 141-ugaluartut). Naak ersarluttutut isikkoqarsinnaagaluar-
toq takuneqarsinnaavoq kommunit aamma Ilaqutariinnermut, Kulture-
qarnermut, Ilageeqarnermut Naligiissitaanermullu Naalakkersuisoqarfik
aningaasalersuinermut akisussaasuupput.

Takussutissiaq 3.2-mi takutinneqarpoq suliniutit kommuninit si-
samaasunit nunamillu tamarmit aningaasalersorneqarnerusut. Sootlu
kapitel 2-mi ersertoq suliniutit Qaasuitsup Kommuniani Kommuneqarfik
Sermersuumilu amerlanersaapput. Aamma erserpoq suliniutit aningaasaa-
teqarfinnit aningaasanillu  katersuiniarnernit aningaasalersorneqartut
Qeqqata Kommuniani ikinnerpaasut. Assigiinngissuteqarneranut peqqu-
taasinnaasunik aalajangersimasunik ilisimasaqanngilagut.

TAKUSSUTISSTIAQ 3.2
Kommunini sisamaasuni nunamilu tamarmi kikkut suliniutinut aningaasaler-

suinerat. Amerlassusii %-inngornerilu.

Ka-
Sermer- Nuna tamak-  tillu-
Qaasuitsup  Qeqggata sooq  Kujalleg kerlugu  git %
Kommuni 36 11 27 14 0 88 55
Naalakkersuiso-
qarfik 2 2 2 2 16 24 15
Aningaasaateqar-
fiit 5 1 5 5 4 20 13
Aningaasat
katersuiniarner-
neersut 5 1 5 5 4 20 13
Allat 0 0 0 0 4 4 3
Paasineganngilaq 0 0 2 1 0 3 1
Katillugit 48 15 41 27 28 1591 100

1. Suliniutit arlallit aningaasaliisartunit arlalinnit aningaasalersornegarput.

Suliniutit amerlanersaasa 2011-mi ganoq akeqarnissaat pillugu paasissu-
tissanik naammattunik pissarsiniarneq ajornarsimavoq. Naalakkersuisuti-
guunngitsumik sulianiaqatigiiffiit aammalu suliniaqatigiiffiit namminer-
sortut aningaasartuutissanut isertitassanullu siumoortumik missingersuu-
siaat tamanut takutitassiaasanngillat, naak kommunit Namminersorlutillu
Ogartussat taamaaliortaraluartut, taamaattumik takussutissiaq 3.2-mi
taamaallaat takutinneqarpoq aningaasalersuinermut kikkut akisussaaner-
sut, suliniutinullu aningaasartuutit qassiunersut takutinneqarnerani.
Takussutissiaq 3.3-mi erserpoq, suliniutit amerlanersaat aningaa-
saliisartumit ataasiinnarmit aningaasalersorneqartartut. Suliniutit ataasiin-
naanngitsumit aningaasaliiffigineqartartut amerlanertigut Qaasuitsup
Kommunianiittuusarlutillu =~ Kommuneqarfik  Sermersuumiittuusarput,
kommuninilu allani marlunni qaqutigoornerullutik. Suliniutit nunamut
tamarmut tunngasut, ataasiinnarmit aningaasalersorneqarajunnerupput.

TAKUSSUTISSIAQ 3.3
Kommunini sisamaasuni nunalu tamakkerlugu suliniutit suliagartumit ataa-
siinnarmit ataatsimilluunniit amerlanernit aningaalersornegartartut pillugit

takussutissiag. Amerlassusii %-inngornerilu.

Ka-

Qaa- Sermer- Nuna tamak- tillu-
suitsup  Qeqgata sooq  Kujalleg kerlugu git %

Aningaasaliisartog

ataaseq 29 11 31 15 17 103 73
Ataaseq sinnerlugu 7 2 9 4 4 26 18
Paasineganngilag 5 0 4 2 1 12 9
Katillugit 41 13 44 21 22 141 100

Suliniutit assigiinngitsut qanoq aningaasalersorneqarneri pillugit paasisat,
suliniutit suunerinik siuliini allaaserineqartunut amerlasuutigut assingup-
put. Isumaginninnikkut suliniutit amerlanersaat, meeqanut inuusuttunullu
sammitinneqartut kommuninit aningaasalersorneqarput (aqunneqarluti-
lu), suliniutillu tamanut samminerusut paasisitsiniaanerillu Namminersor-
lutitk  Oqartussani  naalakkersuisoqarfinnit  aningaasalersorneqarlutik
(aqunneqarlutillu). Namminersorlutik  ogartussat — ataatsimoortumik
kommuninut tapiissutaanni takujuminaappoq suliniutinut aningaasat
qanoq amerlatigisut immikkoortinneqgarsimanersut, taamaattumik Nam-
minersorlutik Ogartussat aningaasaliissutaat takuneqarsinnaasuniit amer-
laneroratarsinnaaput. Pineqartuni marluusuni taakkunani suliniutit inger-
lareersuupput. Uanili mininneqarput ilaqutariinnut sullissivinni nutaani
sulinerup aaqqissuunneqarnera, taakkunanimi suliassat nutaat sulinari-
niarneqarmata aammalu sulineq nutaamik aaqqissuunniarneqarluni.
Suliniutit immikkut illuinnartut, suliassanik aalajangersimasunik
nutaaliornikkut suliniarfiusut, siusinnerusukkut suli aaqqiviginiarneqarsi-
manngitsut, amerlanerit aningaasaateqarfinnit aningaasanillu katersui-
niarnernit aningaasalersorneqartarput. Suliniutit pineqartut taasinnaasavut
tassaapput meeqqanik (meeqqallu ilaqutaannik) sumiginnagaasimasunik
sullissisunik ilinniagaqanngitsunik ilinniartitsinerit, meeqqanik nunaqar-
fimmiunik illoqarfimmi atualersussanik, kingusinnerusukkullu ilinniak-
kamik aallartitsiniartussanik, ilinniagaqalernissaat siunertaralugu ilitsersui-
soqartitsilluni sungiusaanerit, taamalu aamma meeqqgat inooqataanikkut
sanngiitsumik inissisimasut ilaqutatiit attavigisartagassaat (assersuutit
tamarmik Kalaallit Meerartaannit Foreningen Gronlandske Born-
imeersuupput), tassaapput suliunitit ilutsimikkut nutaarluinnaat. Taakku
saniatigut ornittakkat arlallit tassaapput suliniutit ilutsimikkut nutaarluin-

naat, illoqarfinni arlalinni assigiinngitsuni pilersinneqartartut (assersuuti-
galugu Red Barnet aamma Nanu), imaluunniit suliffeqarfiit nutaat sulif-
teqarfiillu ilutsimikkut nutaat (imminut pigisut imaluunniit namminerluni
pigisat).

Immaqga ogartoqarsinnaavoq aningaasaateqarfinnit aammalu
aningaasanik katersuiniarnernit aningaasaliissutit suliniutinut ineriartortit-
seqqiffiusunut aammalu inooqatigiinnikkut ajornartorsiutinut nutaamik
paasinnittaaseqatlernissamut atorneqarnerusartut. Tassunga atatilllugu
oqaatigineqarsinnaavoq, Namminersorlutik Ogartussat ukiuni kingulliu-
nerusuni tikkuartarmassuk Kalaallit Nunaanni isumaginninnikkut ikior-
seeriaaseq allannguiffiussappat, kalaallit inuinnaat suleqataanerusariaqar-
tut (tassa inooqataannikkut ajornartorsiutinut, kajumissutsimik suliner-
mut, suliniutissanut nutaanut atugassanik aningaasanik katersuiniarner-
mut paasinnittaaseq eqqarsaatigalugu), taamaaliornikkut amerlanerit aki-
sussaaqataalerlutik inoogqitaanikkullu sanngiitsumik inissisimasut atu-
gaannut akuunerulerlutik, taamaaliornikkut inooqataanikkut akisussaane-
rup ataatsimoorluni suleqataaffiginissaata pisariqarnera paasineqarneru-
leqqullugu.

SULINIUTIT ANINGAASAATEQARFINNIT
TAPIIFFIGINEQARTARTUT

Suliniutinit nalunaarsorneqartunit 141-uusunit minnerpaamik 20-t anin-
gaasaateqarfinnit tapiiffigineqartarput, ilaat aningaasaateqarfimmit ataa-
siinnarmit tapiiiffigineqartarlutik, taakku ilaat aningaasanik katersuiniar-
nernit taperneqarsinnaasarput imaluunniit kommunimit imaluunniit
Namminersorlutik Oqartussanit taperneqarsinnaasarlutik.

Suliniutit aningaasaateqarfinnit tapiiffigineqartartut (tapiissutinik
allanik taperneqarsimasinnaasut) kommuninut allanut naleqqiullugu
Qeqqgata Kommuniani ikinnerupput. Takuuk takussutissiaq 3.4.

Suliniutit aningaasaateqarfinnit tapiiffigineqartartut illogarfin-
niinnerupput, ataasiakkaalli iloqarfinni nunaqarfinnilu ingerlanneqarlutik
(pingaartumik Qaasuitsup Kommuniani).

TAKUSSUTISSIAQ 3.4
Kommunini sisamaasuni suliniutit aningaasaateqgarfinnit tapiiffiginegartartut.

Amerlassusii %-inngornerilu.

Amerlassusii %-inngorlugit
Qaasuitsup Kommunia 9 28
Qeqggata Kommunia 5 16
Kommunegarfik Sermersooq 9 28
Kommune Kujalleq 9 28
Katillugit 32 100

SULINIUTIT ANINGAASAATEQARFINNIT
TAPIIFFIGINEQARTUT SULLINNIAGAAT

Suliniutini aningaasaateqarfinnit aningaasalersorneqartuni sullinniakkat,
tunngaviatigut suliniutit siuliini allaaserineqartut sullinniagaannut assin-
gupput. Suliniutit aningaasaateqarfinnit tapiiffigineqartartut ilaqutariinnut
meerartalinnut tapersersuiniutitut amerlanertigut aaqqissuunneqartarput,
soorluttaaq aamma annikikkaluamik inunnik isumaginninnermik suliaqar-
tut assigiinngitsut suliniarfiginerat tapiiffigineqartartoq.

TAKUSSUTISSIAQ 3.5
Suliniutit aningaasaateqarfinnit tapiiffiginegartut sullinniagaat. Amerlassusii

%-inngornerilu.

Amerlassusii %-inngorllugit

Innuttaasut ataatsimut isigalugit 1 4
Ilaqutariit meerartallit (meeqgat taama-

tuttaaq aamma inersimasut) 8 29
Ilaqutariit inersimasortaat 0 0
Meeqgat ukioganngitsuniit arfinilinnik

ukiullit 4 14
Meeqgat arfineg-marluniit 13-inik ukiullit 6 21
Tnuusuttut 14-ininiit 17-inik ukiullit 6 21
Sulisut assigiinngitsut 2 7
Inersimasut kajumissutsiminnik meegganik

sullissisut 0 0
Angajoggaarsiaasartut 0 0
Allat 1 4
Katillugit 28 100

Suliniutit tamarmik aammalu suliniutit aningaasaateqarfinnit tapiiffigine-
qartut assiginngissutigineqarpaasaat tassaavoq meeqqat ukiui tapiissute-
qarnikkut suliniarfigineqartut. Suliniutit aningaasaateqarfinnit tapiiffigi-
neqartut meeqqanut ukioqanngitsuniit arfinilinnik ukiulinnut sammitin-
neqarnerupput, suliniutinut tamanut naleqqiullutik. Takuuk takussutissiaq
3.5.

SULINIUTIT ANINGAASAATEQARFINNIT
TAPIIFFIGINEQARTUT SIUNERTAAT

Suliniutit aningaasaateqarfinnit tapiiffigineqartartut giviarutsigit, takussutis-
siaq 3.0, takusinnaavarput suliniutit aningaasaateqarfinnit tapiiffigineqartartut
suliniutinut tamanut naleqqiullutik, sullinniakkatut saaffigisaat aalajangersi-
manerusartut. Ersersitarli taanna suliniutit ikitsuinnaat tun-ngavigalugit saq-
qummerpod, sootlu aamma suliniuteqaratarsinnaasoq takussutissiami ilann-

gunneqanngitsunik assigiinngitsunilli tapiiffigineqartunik.

TAKUSSUTISSIAQ 3.6
Suliniutit aningaasaateqarfinnit tapiiffiginegaratut siunertaat. Amerlassusii %-

inngornerilu.

Amerlassusii ~ %-inngorllugit

Maanna pisut pillugit inunnik ataasiakkaanik imaluunniit inuttut

ajornartorsiutilinnik siunnersuineq ilitsersuinerlu (katsorsaanerunn-

gitsoq) 7 29
Immikkut ittunik inuttut ataasiakkaatut imaluunniit inoogatigiinnikkut

ajornartorsiutilinnut ikiorsiineq 0 0
Inunnik ataasiakkaanik katsorsaaneq 0 0
Inunnik ataasiakkaanik tapersersuineq(ilitsersuisogarluni sungiusar-

neq) 3 13
Tlaqutariinnik katsorsaaneq 0 0
Paasisitsiniaanikkut ilitsersuinikkullu pitsaaliuineq 2 8
Angajoggaarsiaasartunik ilinniartitsineq 0 0
Sulisunik ilinniartitsineg/ilinniartitseqginneq 2 8
Tsummersortaatsimik allannguiniarneg, meeqgat atugaat pisinnaati-

taaffiilu 1 4
Ornittakkat 3 13
Inoogataanikkut ajornartorsiornermi naamma pisuni inigi-

sag/unnuineq 0 0
Piffissami sivisunerusumi najugag (ass. meeqaat angerlarsimaffiat) 1 4
Immikkut ilikkagagarnissaq siunertaralugu atuarfimmi atuarneq 0 0
Angerlarsimaffiup avataani misigisisassat 5 21
Katillugit 24 100

Takuneqarsinnaavoq suliniutit amerlanersaasa ajornartorsiutit maanna
pisut imaluunniit inooqataanikkut ajornartorsiutit aallaavigalugit siunner-
suineq ilitsersuinerlu (katsiorsaanerunngitsoq) siunertarigaat. Meeqqat
angerlarsimaffii, immikkut illuinnartunik ajornartorsiornermi ikiorsiineq
aammalu ilaqutariinnik katsorsaaneq siunertatut qaqutiguinnaq taaneqar-
tarput. Tassa imaappoq suliniutit aningaasaateqarfinnit tapiiffigineqartar-
tut nalinginnaanerusunik siunertaqarluni suliuniutaasartut, soorlu aamma
suliniutit tassaanerusartut suliniummut aningaasassaarunnermi ajoqu-
taanngitsumik unitsinneqgarsinnaasut.

Ilitsersuisoqarluni sungiusaanernik, pitsaaliuinernik, isummer-
taatsimik allannguiniarnernik, ornittakkanik angerlarsimaffiullu avataani
misigisaqarnissanik suliniuteqartut ametlangaatsiartut tapiiffigineqartar-

put.

TAKUSSUTISSIAQ 3.7
Suliniutit ganoq ilusillit aningaasaateqgarfinnit tapiffiginegartarpat. Amerlas-

susii %-inngornerilu.

Amerlassusii  %-inngorlugit

Ornittagaq 2 10
Meeqgat angerlarsimaffiat 1 5
Isummersortaatsimik allannguiniarluni suliniutit 2 10
Sulisunik ilinniartitsineq 2 10
Anaananut naartusunut negeroorutit 1 5
Meeqganik/inuusuttunik kinguaassiuutitigut innarlernegarsima-

sunik ikiorsiineq 1 5
Meeqganik inuusuttunillu sullissinermi pitsaaliuiniarluni suliniutit 4 19
Ilitsersuisogarluni sungiusarneq 3 14
Aasaanerani aallarsimaarneq 1 5
Sunngiffimmi sammisagartitsineq 1 5
Allat 3 14
Katillugit 21 100

Takussutissiaq 3.7-imi takutinneqarput suliniutit qanoq ittut aningaasaa-
teqarfinnit tapiiffigineqartarnersut. Uanissaaq aamma eqqaamaqquneqar-
poq imaalluarsinnaasoq suliniuteqartoq ilanngutinngitsuukkatsinnik,
tassami oqartussaasut assigiinngitsut suliniummut pineqartumut aningaa-
saliisuusinnaammata, imaluunniit sulinijummi pingaartitatut paasisarput
kisiat nalunaarsorsimagatsigu. Allamik takkuitsuugaqarsinnaanerput pia-
reersimaffigalugu oqarsinnaavugut aammaarluni takutinneqartoq suliassat
aalajangersimalluinnartut pingaarnerutillugit aningaasaateqarfiit tapiisar-

tut, kiisalu suliniutip ingerlaqqginnissaanut aningaasatigut periarfissaarun-
nermi suliniutit imaaliallaannaq unitsinneqarsinnaasut aningaasaateqarfiit
tapiiffiginerusaraat.

KALAALLIT NUNAANNI MEEQQANUT INUUSUTTUNULLU
ISUMAGINNINNIKKUT SULINIUTIT

2011-MI SULINIUTINIK MISISSUINEQ

Matuminnga nalunaarusiornikkut siunertaavoq Kalaallit Nunaanni meeqganut inuusuttunullu isumaginninnikkut suliniutit
2011-miingerlanneqartut pillugit tamakkiisumik takussutissiinissag.

Misissuinermik aningaasalersuisuuvoq Villum Fonden paasissutissallu saggummiunnegartut Namminersorlutik Ogartus-
sat nunamilu kommunit sisamaasut 2011-mut aningaasartuutissanut isertitassanullu siumoortumik missingersuusiaan-
nik tunngavegarput. Taakku saniatigut paasissutissat suliffinnit imminut pigisunit, suliffinnit nammineq ingerlatsisunit,
suliniagatigiiffinnillu naalakkersuisutiguunngitsunit, kiisalu kattuffinnit pegatigiiffinnillu namminersortunit katersornegar-
simapput. Paasissutissat suliniutinit assigiinnngitsunit katillugit 141-nit pissarsiarinegarput.

Suliniutit amerlanersaat ukiog kaajallallugu ingerlasarput imaluunniit ukiut tamaasa ukiup ganoq ilinerani aalajanger-
simasumi ingerlasarlutik, nukiillu ilarujussui ulluunerani paaqginnittarfinnik meeqgallu angerlarsimaffinnik pilersitsiner-
mut ingerlatsinermullu atorneqgarput. Suliniutit Namminersorlutik Ogartussanit kommuninillu aningaasalersornegartut
tassaagajupput pilersaarutaareersut aammalu isumaginninnikkut aaggissuussaanermut ilaareersut, suliniutilli nutaat
ileqquusunik malinninnginnerusut amerlanertigut suliffegarfinnit imminut pigisunit naminerlu ingerlatsisunit kiisalu suli-
niaqatigiiffinnit naalakkersuisutiguunngitsunit suliniutigineqartarlutik.

Suliniarfiginegartut pingaarnersaraat ilaqutariit meerartallit. Suliniutit inunnik isumaginninnermi sulisut ilinniarteqginnis-
saannik siunertagartut ikitsuinnaapput aammalu nunagarfinnuinnag sammitinnegartut ikitsuinnaallutik.

